
MAHALLIY BUDJETLAR DAROMADLARINI 
SHAKLLANTIRISHNING IQTISODIY AHAMIYATI   

P.SH.Usmonov
PhD, dots.v.b, Samarqand iqtisodiyot va servis instituti. 

Moliya kafedrasi 

Annotatsiya. Ilmiy maqolada mahalliy budjet daromadlarini shakllantirishda soliqlarning ahamiyatini oshirish va hokimiyat 
organlarining budjet salohiyatini mustahkamlashga qaratilgan amaliy tavsiyalar taklif etildi.

Kalit soʻzlar: budjet salohiyati, budjetlararo transfert, mahalliy budjet, mahalliy budjetlar daromadlari, mahalliy budjetlar 
xarajatlari, mahalliy soliqlar, soliqli daromadlar, moliyaviy mustaqillik, mahalliy boshqaruv.
Abstract. The scientific article proposes practical recommendations aimed at increasing the importance of taxes in the 
formation of local budget revenues and strengthening the budget potential of government authorities.

Key words: budget potential, interbudgetary transfer, local budget, local budget revenues, local budget expenditures, 
local taxes, tax revenues, financial independence, local governance.

Аннотация. В научной статье предложены практические рекомендации, направленные на повышение роли 
налогов в формировании доходов местных бюджетов и укрепление бюджетного потенциала органов власти.

Ключевые слова: бюджетный потенциал, межбюджетный трансферт, местный бюджет, доходы местных бюджетов, 
расходы местных бюджетов, местные налоги, налоговые доходы, финансовая самостоятельность, местное 
управление.

K I R I S H
Xukumatimiz tomonidan mahalliy hududlarining ijtimoiy- iqtisodiy rivojlanishini ta’minlashning samarali 

mexanizmini shakllantirish masalasi dolzarb strategik vazifalardan biri bo‘lib hisoblanadi.
Bugungi kunda mahalliy hududlarda amalga oshirilayotgan iqtisodiy islohotlar mahalliy budjetlarning 

daromadlilik darajasi bilan bevosita mutanosiblikda bog‘liqdir. Shu bois, mahalliy budjet daromadlarini oshirish 
orqali davlat hokimiyati organlarining birinchi darajali harajatlarni hamda mahalliy hududlarni ijtimoiy- iqtisodiy 
rivojlantirish bo‘yicha muhim chora-tadbirlarni o‘z vaqtida moliyalashtirishning yagona manbaidir. Shu bois, 
moliyalashtirishning moliyaviy manbasi noaniq bo‘lgan chora-tadbirlarni amalga oshirmaslikni va mahalliy 
budjet majburiyatlarini yanada qat’iylashtirishni taqozo etadi.

Mamlakatimizda so‘ngi yillarda bu sohada ko‘plab islohatlar amalga oshirilganligi alohida taxsinga loyiq. 
Ammo bu borada muhim islohatlarni bosh mexanizimi Mamlakatimizda so‘ngi yillarda bu sohada ko‘plab 
islohatlar amalga oshirilganligi alohida tahsinga loyiq. Ammo bu borada muhim islohatlarni bosh mexanizimi 
2025-yil 26-dekabrdagi O‘zbekiston Respublikasi Prezidentning Oliy Majlisiga murojatnomasida takidlab o’tdi. 
Xususan, ....... ishlarni samarali tashkil qilish uchun tuman budjeti daromadlarini kamida 2 karra ko‘paytirishga 
sharoit yaratib berish zarur. Shu maqsadda, 2026-yil 1-yanvardan boshlab, qo‘shilgan qiymat solig‘idan 
tushumning Toshkent shahrida 5  foizi, qolgan hududlarda 20  foizi qoldirilib, bu mablag‘ning yarmi tumanlar 
budjetiga o‘tkaziladi[1] bunday jarayonlarni  amalga oshirilishi bilan mahalliy budjetning moliyaviy mustaqiligi 
borasida muhim qadamlardan biri deb atash mumkin.  

M A V Z U G A  O I D  A D A B I Y O T L A R  S H A R H I
Mamlakatimizda xorijiy va mahalliy iqtisodchi olimlar tomonidan mahalliy budjetlar daromadlarini 

shakllantirishning iqtisodiy ahamiyatini oshirish jarayonlari ilmiy jihatdan ilmiy tadqiq etilgan. Jumladan, A. 
Burxanov va X.Qurbonovlar mahalliy budjetlar daromadini oshirish, ularning barqarorligini ta’minlash chora-
tadbirlarini amalga oshirish bo‘yicha amaliy tavsiyalarni ishlab chiqish hamda keng qo‘llash orqali ushbu 
masalaga tizimli yondashish lozimligini qayd etgan[2].

N.Xaydarov fikricha mahalliy budjetlarning daromad manbalarini ko‘paytirish va viloyatlarda yangi ish 
o‘rinlarini yaratish uchun xorjiy investorlarni jalb etishni rag‘batlantirish zarur. Buning uchun mamlakat bo‘yicha 
xorijiy investorlar qanday turdagi tadbirkorlik va tijorat faoliyati bilan shug‘ullana olmaydigan soha va tarmoqlar 
ro‘yxati ishlab chiqilib, qolgan barcha soha va tarmoqlarga yashil yo‘l borligi ko‘rsatilish lozim[3].

A.Islamkulov, «respublikada davlat budjeti daromadlari barqarorligi, turli darajadagi budjet daromadlari 
mutanosibligini ta’minlash maqsadida markaziy va mahalliy davlat hokimiyatlarining moliya-budjet, budjet-soliq 
sohalarida vakolatlarini aniq belgilab olish lozimligini ta’kidlaydi»[4]

 S.Mishina mahalliy budjetlarning daromadlari va harajatlarini shakllantirishning umumiy prinsiplari 
budjet tizimini shakllantirish tamoyillariga hamda davlat va mahalliy hokimiyat organlarining iqtisodiy tizimda 
bajaradigan roliga asoslanishini qayd etadi[5].

O. Kuznesova esa mahalliy budjetlar daromadlari bazasining soliqli manbalari - bu soliq to‘lovchilar 
tomonidan mustaqil ravishda hamda nazorat tadbirlari davomida davlat xokimiyati organlari tomonidan 
qo‘shimcha ravishda hisoblab chiqilgan budjetga to‘lanadigan soliqlarning yig‘indisidir deya ta’rif bergan[6].

Takidlab utilganidek, iqtisodchi olimlar tomonidan bildirilgan fikr mulohazalarda mahalliy budjetlar 
daromadlarini shakllantirish va barqarorligini ta’minlashning amaldagi holati tadqiq etilgan. Fikrimizcha, bugungi 
kunda mahalliy budjet daromadlarini shakllantirishning iqtisodiy ahamiyatini to‘liq shakllantira olmaydi. Shu bois 
mahalliy budjet daromadlarini shakllantirishning iqtisodiy ahamiyatini ilmiy jihatdan tadqiq etish zarur.

T A D Q I Q O T  M E T O D O L O G I YA S I
Mahalliy budjetlar daromadlarini shakllantirishning iqtisodiy ahamiyatini ta’minlashda, birinchi navbatda, 

mahalliy budjet daromadlarining shakllanish mexanizmi, mahalliy budjet daromadlari iqtisodiy tarkibi hamda 
daromadlar ulushini tahlil qilish bo‘yicha kompleks chora-tadbirlarni ishlab chiqish muhim hisoblanadi.

Tahlil va natijalar. Bugungi kunda mamlakatda mahalliy budjet daromadlarini shakllantirish masalasi juda 
muhim va murakkab masala bo‘lib hisoblanadi. Har bir mahalliy hududning har tomonlama rivoji, mahalliy 
hudud aholisining turmush faravonligi, ijtimoiy himoya hamda har bir mahalliy hududdagi davlat hokimiyati 
organlarining moliyaviy masalalarini to‘g‘ri hal qila bilishga bog‘liqdir.  

Mahalliy budjetlar daromadlarini shakllantirishning iqtisodiy ahamiyatini dolzarb masalalardan biridir. 
Mahalliy budjetlarning daromadlarini shakllantirish eng avvalo ichki rezervlari mahalliy hududlarda ishlab 
chiqarishning rivojlanishi, joylarda amalga oshirilayotgan iqtisodiy islohotlarning muvaffaqiyatli amalga oshirilishi 
bilan bog‘liqdir. Mahalliy mahalliy budjet daromadlarini boshqaruv organlari faoliyatini to‘g‘ri tashkil etish har bir 
hududni iqtisodiy va ijtimoiy rivojlantirishning asosiy talablaridan biri hisoblanadi.

2021–2024-yillarda O‘zbekiston hududlari bo‘yicha jami daromadlar ko‘rsatkichi barqaror o‘sish 
tendensiyasini namoyon qilgan. Jami daromadlar 2021-yilda 35 172 990,6 mln so‘mni tashkil etgan bo‘lsa, 
2024-yilga kelib 57 024 700,0 mln so‘mga yetgan. Bu esa 2021-yilga nisbatan 2024-yilda umumiy hisobda 61,7 
foiz o‘sish kuzatilganini ko‘rsatadi. Demak, mamlakat miqyosida hududlarning iqtisodiy salohiyati kengayib, 
budjet tushumlari va moliyaviy manbalar hajmi sezilarli darajada oshgan (1-jadval).

1-jadval. O‘zbekiston Respublikasi mahalliy budjeti daromadlari tahlili[7]

№ Hududlar nomi
2021 yil 2022 yil 2023 yil 2024 yil 2021 yilga nisbatan 2024 

yil o‘zgarishi %Yillik ijro Yillik ijro Yillik ijro Yillik ijro

1 Qoraqalpog‘iston 
Respublikasi  1 869 275,9 2 499 549,1 2 843 668,7 2 933 100,0 63,7

2 Andijon vil. 2 418 566,1 3 246 502,6 3 931 237,3 3 782 000,0 63,9
3 Buxoro vil. 2 374 119,6 3 425 250,8 3 876 553,9 3 898 800,0 60,9
4 Jizzax vil. 1 460 442,4 1 822 779,4 2 227 914,1 2 151 100,0 67,9

5 Qashqadaryo vil 2 722 109,6 3 919 965,6 4 607 530,3 4 572 500,0 59,5

6 Navoiy vil. 1 947 821,8 2 432 947,9 3 039 379,5 2 690 300,0 72,4
7 Namangan vil. 2 297 078,9 3 265 351,4 3 516 824,7 3 391 400,0 67,7
8 Samarqand vil 3 154 784,3 4 197 662,1 5 100 106,1 5 312 600,0 59,4

9 Surxondaryo vil 1 993 250,8 2 670 559,0 3 043 001,2 2 989 100,0 66,7

10 Sirdaryo vil. 881 694,8 1 147 807,8 1 390 321,0 1 528 100,0 57,7
11 Toshkent vil 3 734 116,8 4 526 009,6 6 024 137,2 5 448 400,0 68,5
12 Farg‘ona vil 3 665 149,9 4 778 515,2 5 169 331,4 5 273 600,0 69,5
13 Xorazm vil 1 743 133,3 2 384 204,3 2 740 659,5 2 876 900,0 60,6
14 Toshkent shahri  4 911 446,5 7 073 180,0 8 218 263,3 10 176 900,0 48,3

Jami daromadlar 35 172 990,6 47 390 284,9 55 728 928,3 57 024 700,0 61,7

Hududlar kesimida tahlil qilinganda, 2024-yilda eng yuqori jami daromad Toshkent shahri hissasiga to‘g‘ri 
keladi. Toshkent shahrida 2024-yilda jami daromad 10 176 900,0 mln so‘mni tashkil etib, mamlakat bo‘yicha 
yetakchi o‘rinni saqlab qolgan. Shu bilan birga, 2021-yilga nisbatan Toshkent shahridagi o‘sish 48,3 foizni 
tashkil etgan bo‘lib, bu ko‘rsatkich boshqa hududlarga nisbatan past hisoblanadi. Bu holatning asosiy sababi 
shundaki, Toshkent shahri 2021-yilning o‘zida ham yuqori daromad bazasiga ega bo‘lgan. Shuning uchun 
2024-yilda mutlaq o‘sish katta bo‘lganiga qaramay, foiz ko‘rsatkichi nisbatan past chiqqani kuzatiladi.

2024-yilda yuqori daromadga ega hududlar qatorida Toshkent viloyati, Samarqand viloyati, Farg‘ona 
viloyati va Qashqadaryo viloyati alohida ajralib turadi. Xususan, Toshkent viloyatida jami daromad 5 448 400,0 
mln so‘mni, Samarqand viloyatida 5 312 600,0 mln so‘mni, Farg‘ona viloyatida 5 273 600,0 mln so‘mni tashkil 
etgan. Qashqadaryo viloyatida esa 4 572 500,0 mln so‘m jami daromad qayd etilgan. Bu hududlarda sanoat, 
savdo, xizmat ko‘rsatish sohalari, aholi soni va iqtisodiy aylanma yuqori bo‘lgani sababli daromadlar hajmi ham 
yuqori darajada shakllangan.

O‘sish sur’atlari bo‘yicha eng yuqori ko‘rsatkich Navoiy viloyatida kuzatilgan. Navoiy viloyatida 2021-
yilga nisbatan 2024-yilda daromadlar 72,4 foizga oshgan. Bu holat mazkur hududda yirik sanoat korxonalari, 
konchilik va metallurgiya tarmoqlari, eksport salohiyati yuqori bo‘lgan ishlab chiqarish tizimlari mavjudligi bilan 
izohlanadi. Shuningdek, Farg‘ona viloyatida 69,5 foiz, Toshkent viloyatida 68,5 foiz, Jizzax viloyatida 67,9 foiz, 
Namangan viloyatida 67,7 foiz va Surxondaryo viloyatida 66,7 foiz o‘sish kuzatilgan. Bu hududlarda iqtisodiy 
faollikning kengayishi, qishloq xo‘jaligi mahsulotlarini qayta ishlash, kichik biznes va xizmatlar sohasining 
o‘sishi, shuningdek, investitsiya loyihalarining amalga oshirilishi daromadlarning o‘sishiga ta’sir etgan bo‘lishi 
mumkin.

Eng past o‘sish Sirdaryo viloyatida kuzatilib, 2021-yilga nisbatan 2024-yilda 57,7 foizni tashkil etgan. Bu 
holat Sirdaryo viloyati iqtisodiyoti hajmi nisbatan kichik ekani, yirik sanoat va xizmatlar sohasining cheklanganligi 
bilan bog‘liq bo‘lishi mumkin. Shu bilan birga, Sirdaryo viloyatida 2024-yilda jami daromad 1 528 100,0 mln 
so‘mni tashkil etgan bo‘lib, mamlakat bo‘yicha eng past hajmli hududlar qatoriga kiradi.

Jadval ma’lumotlarida diqqatga sazovor jihat shundaki, 2023-yildan 2024-yilga o‘tishda ayrim hududlarda 
daromadlar pasaygan. Masalan, Andijon viloyatida 2023-yilda 3 931 237,3 mln so‘m bo‘lgan daromad 2024-
yilda 3 782 000,0 mln so‘mga tushgan. Navoiy viloyatida 3 039 379,5 mln so‘mdan 2 690 300,0 mln so‘mga 
pasayish kuzatilgan. Jizzax, Namangan, Surxondaryo va Toshkent viloyatida ham shunga o‘xshash holat 
qayd etilgan. Bu tendensiya 2024-yilda ayrim iqtisodiy tarmoqlarda ishlab chiqarish hajmining kamayishi, soliq 
tushumlari manbalaridagi o‘zgarishlar yoki ayrim yirik korxonalar faoliyatida pasayish bo‘lganligini anglatishi 
mumkin.

X U L O S A  V A  T A K L I F L A R
Xulosa sifatida aytish mumkinki, 2021–2024-yillarda O‘zbekiston hududlari bo‘yicha jami daromadlar 

sezilarli darajada oshgan va mamlakat iqtisodiy bazasining kengayganini ko‘rsatgan. Toshkent shahri va 
iqtisodiy salohiyati yuqori hududlar daromad hajmi bo‘yicha yetakchi bo‘lib qolgan. Shu bilan birga, Navoiy, 
Farg‘ona va Toshkent viloyati kabi hududlar o‘sish sur’atlari bo‘yicha yuqori natijalarni ko‘rsatgan. Ayrim 
hududlarda 2023–2024-yillarda pasayish kuzatilgani esa hududiy iqtisodiy rivojlanishda muvozanatni ta’minlash, 
daromad manbalarini diversifikatsiya qilish va soliq bazasini kengaytirishga qaratilgan chora-tadbirlarni yanada 
kuchaytirish zarurligini ko‘rsatadi.

Xulosa sifatida yuqoridagi taxlil asosida mahalliy budjetlar daromadlarini shakllantirishga qaratilgan 
quyidagi takliflarni amaliyotga joriy etish maqsadga muvofiqdir:

-mahalliy budjet daromadlari pasaygan hududlar uchun “maqsadli tiklash dasturi” joriy etish lozim. Buning 
uchun 2023–2024-yillarda daromadlari kamaygan hududlar (Andijon, Jizzax, Navoiy, Namangan, Surxondaryo, 
Toshkent viloyati)da jami daromadlarni barqarorlashtirish shuningdek, yirik soliq to‘lovchilarni alohida monitoring 
qilish, pasayish bergan tarmoqlarni aniqlab, ularni qo‘llab-quvvatlash, iqtisodiy faol bo‘lmagan korxonalarni 
qayta ishga tushirish mexanizmlarini ishlab chiqish zarur;

-soliq ma’murchiligini raqamlashtirish orqali soliq bazasini kengaytirish zarur. Ushbu orqali hududlarda 
yashirin iqtisodiyotni qisqartirish va tushumlarni oshirish, elektron hisob-faktura va onlayn-nazorat tizimlarini 
kuchaytirish, QQS va foyda solig‘i bo‘yicha riskli segmentlarni tahlil qilish hamda norasmiy faoliyat yurituvchi 
subyektlarni legallashtirish choralarini amalga oshirish lozim;

-tajribada ijobiy natija berayotgan yuqori o‘sishga ega hududlar tajribasini boshqa hududlarga tatbiq etish 
xususan, Navoiy, Farg‘ona, Toshkent viloyati kabi yuqori o‘sish ko‘rsatgan hududlar amaliyotini ijobiy holat sifati 
past daromadli hududlarda pilot tarzda joriy qilish va  eksportga yo‘naltirilgan ishlab chiqarishni hududlarda 
rivojlantirish zarur;

-hududiy budjet barqarorligi uchun 3–5 yillik prognoz va KPI tizimini joriy etish lozim. Buning uchun har 
bir hududda 3–5 yillik daromad prognozini ishlab chiqish, budjet rejalashtirishni iqtisodiy potensialga asoslab 

amalga oshirish hamda hudud rahbarlari faoliyatini daromad o‘sishi, soliq bazasi kengayishi va diversifikatsiya 
ko‘rsatkichlari orqali baholash zarur.

